
LEKSIKOLOGIYANÍ OQÍTÍWDA  INTERAKTIV 

TEXNOLOIYALARDÍ QOLLANÍW USÍLLARÍ 

 

Aytenova Ziyada 

Qaraqalpaq mámleketlik universiteti, izleniwshi 

Nókis qalalıq 38-sanlı mektep oqıtıwshısı 

 

Калит сўзлар: дарс жараёни,  стиль, метод, жанрлар, таълим.  

Ключевые слова:  процесс урока, стиль,  метод, жанры, обучение. 

Key words: the process of the lessons,  style, method, writing, genres, 

training. 

 

Interaktivlik oqıtıw – oqıwshınıń biliw iskerliginiń amelge asırılıwıniń  

ayriqsha bir túri.  Interaktivlik usıllardan kóp tarqalǵan ham jaqsı natiyjeler 

beretuǵın  terminlerdi aldın-ala beriw metodı,  klaster, anıqlawshi sorawlar, 

debatlar, diskussiya, sahnalıq oyin, rol oynaw, sinkveyn, oyinlar, insert ham taǵi 

basqalar. Terminlerdi aldın-ala beriw metodı. Turmısta  kásiplik  tarawlar  kóp.  

Hárqanday  kásip  sol  tarawǵa  tán  kásiplik  atamalarǵa  iye.  Olardıń  barlıǵı da  

sózlik  quramınıń  baylıǵın  támiyin  etedi.  Kásipke  baylanıslı sózler  uluwma  

kópshilikke  tanımalı da,  sonıń  menen  birge,  uluwma  kópshilikke  tanıs  emes,  

tek  ǵana  sol  kásip  penen  shuǵıllanıwshı adamlar  ushın  tanımalılıqqa  iye  bolıp  

ta  keliwi  múmkin. Turmısta  kásiplik  tarawlar  kóp.  Hárqanday  kásip  sol  

tarawǵa  tán  kásiplik  atamalarǵa  iye.  Olardıń  barlıǵı da  sózlik  quramınıń  

baylıǵın  támiyin  etedi.  Kásipke  baylanıslı sózler  uluwma  kópshilikke  tanımalı 

da,  sonıń  menen  birge,  uluwma  kópshilikke  tanıs  emes,  tek  ǵana  sol  kásip  

penen  shuǵıllanıwshı adamlar  ushın  tanımalılıqqa  iye  bolıp  ta  keliwi  múmkin. 

Máselen,  diyqanshılıq  isleri  tarawında  qıytaq, gúlshe usaǵan  egislik  jerlerdiń  

kólemlik  ózgesheliklerin  ańlatatuǵın  sózler  ushırasadı.  Qurılıs  kásibi  tarawında  

belgili  uǵımlardıń   atamaları retinde  qollanılatuǵın  sózler  bar.  

Kásipke  baylanıslı sózler  awızeki  pikir  alısıw  jaǵdayında da,  jazba  qatnas  

jaǵdayında  da  oy-pikirdiń  maqseti  hám mazmunına  qaray  jiyi  qollanıla  beredi.  

Máselen, keste,  kúndelik sózleri  mektep  turmısında  keńnen  paydalanıladı. 

Bunday  tar  kólemli  kásiplik  sózlerde  de  stillik  ózgeshelikler boladı.  Sonlıqtan,  

olarda,  ásirese,  ádebiy  shıǵarmalarda  belgili  bir  maqsette  personaj  tiliniń  

ózgesheligin,  súwretlenetuǵın waqıyaǵa  kásiplik  túr  (kolorit)  beriw  ushın  

qollanıladı. Klass oqıwshıların toparǵa bólip, olarǵa sorawlar tómendegishe bólinip 

beriledi: 

1-topardıń juwabı: Kásiplik  sózler - bul belgili  bir kásipke  baylanıslı 

qollanılatuǵın sózlerdi kásiplik  sózler  dep  ataymız.  

2-topardıń juwabı: Diyqanshılıqqa  baylanıslı sózler: Fermer, fermer  

xojalıǵı, shirket xojalıǵı, atız, qıytaq, shúdigar, tapqa  keliw, jer  súriw, mala  basıw, 

tap t.b. 

Dıyqanshılıqqa baylanıslı  kásiplik sózler birneshe  toparlarǵa  bólinedi. 

Paxtashılıqqa baylanıslı  sózler: shigit  egisi, ǵawasha, paqal, jergilikli  tógin, 

azıqlandırıw, shırpıw, paxta mamıǵı, paxta talshıǵı, shigit, górek, ǵoza-paya, 

mexanizator, kultivaciya, paxta terimi t.b. 

3-topardıń juwabı: Túsindirme  sózlik :  

Ushıq – dánniń pispey qalǵan, pushı, kepegi. 

Túyeklew – dánli  daqıllardı sabaqtan ayırıw, aydaw. 

Otaq – mádeniy ósimlikler arasına shıqqan  jabayı  shóp. 

Gúzlik  biyday – gúzde  egiletuǵın  biyday. 

Ǵoza - paya - ǵawashanıń terimnen sonǵı  atızda  qalǵan  paqalı. 

Otar – mal  jayatuǵın jaylaw. 

Otlaq – mal  jayatuǵın  ot-shóp mol  jer, otlı jer. 

Gúwen – kerilgen uzın jipke qatara ılaq yamasa qozılardı  baylaw ushın taǵılǵan 

qısqa bas jip.  

Gúwenlew – ılaq qozılardı bir qatarǵa dizip baylaw. 

Sawlıq – úsh jastan  úlken  qoy. 

Sawmal – ashımaǵan  qımız, ashımaǵan  biyeniń  súti. 

                (E.Berdimuratov « Qaraqalpaq  terminologiyası »  1989-jıl.) 

Klass: 10-klass  

Pán atı :   Qaraqalpaq  tili  

Sabaqtıń teması:  «Terminler hám kásipke baylanıslı kásip óner leksikasınıń  

stillik qollanılıwı» 

Waqıt45 ׃ minut 

Sabaqtıń maqseti׃ 

 Bilimlendiriw: Oqıwshılarǵa terminler  haqqında maǵlıwmat beriw. 

 Tárbiyalıq :  Bilimlerin keńeytiw hám bekkemlew 

 Rawajlandırıw:  Dóretiwshilik  qábiletlerin arttırıw 

Kompetenciya:  K1  Kommunikativlik kompetenciya,  

K3 Ózin-ózi  rawajlandırıw,  

Sabaqtı  qurallandırıw:  Qaraqalpaq tiliniń tórt tomlıq túsindirme sózligi.    

Metod : « Soraw-juwap ».  

Sabaq  túri: Aralas  sabaq. 

Sabaqtıń  barısı : 

I. Shólkemlestiriw: ( 2 minut ).  Sálemlesiw, klass  tazalıǵına  itibar  

beriw, oqıwshılardı  barlaw. 

II. Ótilgen  temanı  tákirarlaw: ( 10 minut ) 

1.  Arxaizm  sózler  degenimiz  ne? 

2. Tarıyxıy  sózler   degenimiz  ne? 

3. Tabu hám efemizmdi  mısallar  menen  túsindiriń. 

III. Taza  temanıń mazmunın  túsindiriw :  Turmısta  kásiplik  tarawlar  

kóp.  Hárqanday  kásip  sol  tarawǵa  tán  kásiplik  atamalarǵa  iye.  Olardıń  barlıǵı 

da  sózlik  quramınıń  baylıǵın  támiyin  etedi.  Kásipke  baylanıslı sózler  uluwma  

kópshilikke  tanımalı da,  sonıń  menen  birge,  uluwma  kópshilikke  tanıs  emes,  

tek  ǵana  sol  kásip  penen  shuǵıllanıwshı adamlar  ushın  tanımalılıqqa  iye  bolıp  

ta  keliwi  múmkin.Máselen,  diyqanshılıq  isleri  tarawında  qıytaq, gúlshe usaǵan  

egislik  jerlerdiń  kólemlik  ózgesheliklerin  ańlatatuǵın  sózler  ushırasadı.  Qurılıs  

kásibi  tarawında  sol  kásip  tarawında  belgili  uǵımlardıń   atamaları retinde  

qollanılatuǵın  sózler  bar.   

1-qosımsha׃ Fermer, fermer  xojalıǵı, shirket xojalıǵı, atız, qıytaq, shúdigar, 

tapqa  keliw, jer  súriw, mala  basıw, tap t.b. Dıyqanshılıqqa baylanıslı  kásiplik 

sózler birneshe  toparlarǵa  bólinedi. 

Paxtashılıqqa baylanıslı sózler: shigit  egisi, ǵawasha, paqal, jergilikli  tógin, 

azıqlandırıw, shırpıw, paxta mamıǵı, paxta talshıǵı, shigit, górek, ǵoza-paya, 

mexanizator, kultivaciya, paxta terimi t.b. 

IV. Sabaqtıń  juwmaǵın  shıǵarıw   ( 2 minut ) 

1. Oqıwshılarda  payda bolǵan sorawlarǵa  juwap beriw 

2. Oqıwshılardıń  bahasın  esittiriw. 

VI. Úyge  tapsırma  beriw ( 1 minut ) 

56-shınıǵıw, 54-bet. « Tuwılǵan úlkem » temasında shıǵarma jazıw. 

 Ulıwmalastırıp aytqanda, qaraqalpaq tili sabaqlarında leksikanı interaktiv 

metodlar menen úyreniw sabaqtıń nátiyjeligin arttıradı hám oqıwshılardıń sabaqqa 

qızıǵıwshılıǵın kúsheytip baradı. 

